











Qorti Civili - Prim’Awla
Imhallef

Onor. Dr Joanne Vella Cuschieri 
B.A., Mag. Jur. (Eur. Law.), LL.D.
Illum il-Hamis, 15 ta’ April 2021
Kawza Numru: 15
Rikors Ġuramentat Numru:- 253/2021 JVC
INDIS Malta Ltd. (C 28965)
vs 

Joseph Gialanze 
Il-Qorti,
Rat ir-rikors guramentat fejn is-socjeta’ rikorrenti INDIS Malta Ltd. ikkonfermat bil-gurament u talbet kif isegwi:

1. ‘Illi s-socjeta esponenti (qabel maghrufa bhala Malta Industrial Parks Limited) tamministra l-Oqsma Industrijali tal-Gvern madwar Malta u Ghawdex bhala l-awtorita’ kompetenti skont id-dispozizzjonijiet tal-Att dwar Artijiet tal-Gvern (Kap. 573). Ghal kull buon fini jigi ddikjarat li bis-sahha tad-disposizzjonijiet tal-Ordinanza dwar il-Kummissarju ta’ l-Artijiet (Kap. 169) u tal-Avvizi Legali tliet mija u sittin u tliet mija u wiehed u sittin tas-sena elfejn u erbgha (A.L. 360, 361 tal-2004), is-socjeta’ esponenti (gja msemmija Malta Industrial Parks Limited) assumiet kull jedd jew obbligu ta’ amministrazzjoni tal-beni de quo li kien jispetta lil Malta Development Corporation. Bid-dhul fis-sehh tal-Att dwar Artijiet tal-Gvern (Kap. 573), l-esponenti baqghet tezercita tali funzjonijiet qua awtorita kompetenti ghall-ghanjiet ta’ dak l-att;
2. Illi ghalhekk, l-esponenti hija inkarigata sabiex tamministra l-Qasam Industrijali tal-Mriehel, u kwalunkwe bini li jinsab gewwa fih, inkluz il-proprjeta’ bin-numru MRH012A pjanta ta’ liema tinsab annessa u mmarkata bhala Dok. “A”, liema proprjeta’ hija mertu tal-kawza odjerna;
3. Illi tali fabbrika kienet okkupata mis-socjeta W.Gees Chemicals Limited (C 12057) u r-relazzjoni bejn l-esponenti u l-imsemmija socjeta’ W.Gees Chemicals Limited zvolgiet kif gej:
a. Illi l-okkupazzjoni tal-fabbrika kienet regolata permezz ta’ Letter of intent tal-Malta Development Corporation datata 29 ta’ Ottubru 1997, annessa u mmarkata bhala Dok. ‘B’;
b. Illi l-kumpanija baqghet in okkupazzjoni tal-fabbrika mertu tal-kawza odjerna fuq bazi tal-letter of intent fuq imsemmija, izda tajjeb jinghad illi din qatt ma nghatat xi forma ta’ titolu;
c. Illi barra minn hekk, il-kumpanija ilha ma thallas kumpens ghall-okkupazzjoni tal-fabbrika de quo snin twal, tant illi ghandha arretrati li jammontaw ghall-fuq minn sebghin elf ewro, kif jidher mid-dokument anness u mmarkat bhala Dok. ‘C’, u minkejja diversi interpellazjonijiet sabiex hija tirregola ruhha u anki tentattivi ta’ ftehim matul is-snin, l-intimata baqghet inadempjenti;

d. Illi minn diversi spezzjonijiet li saru mill-esponenti rrizulta illi s-socjeta W.Gees Chemicals Limited kienet qed izzomm il-fabbrika mertu ta’ din il-kawza maghluqa, u kwindi ma kinitx qieghda tuzaha. Il-proprjeta’ mertu tal-kawza odjerna ilha abbandunata ghal snin twal;

4. Illi fil-25 ta’ Gunju 2020, is-socjeta’ W.Gees Chemicals Limited giet imhassra mir-Registru tal-Kumpanniji, kif jidher mid-dokumenti annessi u mmarkati bhala dokument ‘D’;
5. Illi a tenur tal-Art. 325 tal-Att dwar Kumpanniji (Kap. 386) mat-thassir ta’ isem kumpannija minn fuq ir-registru, “l-attiv tal-kumpanija jghaddi f’idejn il-Gvern ta’ Malta.” Isegwi kwindi li llum il-gurnata kwalunkwe jedd li seta’ kellha W.Gees Chemicals Limited illum ivesti fil-Gvern;
6. Illi minn diversi spezzjonijiet li saru fil-fabbrika de quo minn raprezentanti tas-socjeta’ esponenti, jirrizulta illi l-fabbrika hija kompletament abbandunata. Ciononostante, l-esponenti (li kienet f’tahdidiet mal-konvenut odjern) sal-lum ghadha ma nghatatx lura l-pussess vakanti tal-fabbrika u kwindi s-socjeta’ esponenti ma jibqala’ ebda ghazla ghajr li tipproponi din l-azzjoni kontra d-direttur tal-kumpanija skont l-informazzjoni li giet provduta mid-dokumenti tar-Registru tal-Kumpanniji billi sa fejn taf l-esponenti dan ghandu l-kontroll tal-fabbrika de quo;

7. Illi jsegwi li l-okkupazzjoni ta’ l-fabbrika de quo hija abbuziva u certament mhijiex koperta minn titolu validu fil-ligi u hemm lok ghal zgumbrament;

8. Illi sa fejn taf l-esponenti l-intimat mghandu ebda eccezzjonijiet validi x’jissolleva kontra t-talba odjerna ghal zgumbrament u kwindi din il-kawza qed tigi postulata bil-procedura sommarja specjali;

Illi r-raguni ta’ din it-talba hi li l-intimat qed jokkupa l-fabbrika MRH012A fil-Qasam Industrijali tal-Mriehel minghajr titolu validu fil-ligi u kwindi ghandu jigi ordnat jizgombra entro terminu qasir u perentorju li jigi lilu prefiss u billi, sa fejn taf l-esponenti l-intimat mghandu ebda eccezzjoni valida x’jissolleva kontra t-talba odjerna ghal zgumbrament din il-kawza ghandha tigi deciza bil-procedura sommarja specjali a tenur tal-Art. 167 et seq tal-Kap. 12;

Ghaldaqstant, is-socjeta rikorrenti titolb bir-rispett illi din l-Onorabbli Qorti, prevja d-dikjarazzjonijiet necessarji u moghtija l-provvedimenti opportuni, joghgobha:

1. Tisma’ din il-kawza bid-dispensa tas-smiegh a tenur l-Artikolu 167 et seq tal-Kap. 12 tal-Ligijiet ta’ Malta;
2. Tordna lill-intimat sabiex, fi zmien qasir u perentorju li jigi ffissat minn din l-Onorabbli Qorti, jizgombra mill-fabbrika MRH012A gewwa l-Qasam Industrijali tal-Imriehel u jirrilaxxja l-pussess liberu u battal tal-istess a favur tas-socjeta’ esponenti;

Bl-ispejjez kontra l-intimat li minn issa huma ngunti in subizzjoni u b’rizerva ghall kull azzjoni ohra spettanti lill-intimat skont il-ligi inkluz ghall-hlas ta’ kumpens ghall-okkupazzjoni sad-data tal-effettiv zgumbrament.’.
Rat il-letter of intent, statement of account, dokumenti u l-provi kollha esebiti fl-atti;
Rat illi fil-verbal tal-15 ta’ April, 2021 Dr John Bonello talab korrezzjoni fit-tieni talba tar-rikors guramentat fejn hemm indikat il-kelma ‘Kordin’ biex din tigi tinqara ‘Imriehel’, u rat id-digriet tal-Qorti moghti seduta stante fejn laqghet it-talba u awtorizzat il-korrezzjoni kif mitluba; 
Rat l-atti kollha tal-kawza.
Ikkunsidrat;
Rat illi fil-verbal tal-lum stess gie dikjarat minn Dr Carmelo Mifsud Bonnici ghall-intimat Joseph Gialanza li huwa m’ghandu l-ebda nteress fil-fabbrika in kwistjoni u cioe’ l-fabbrika li tinsab fil-Qasam Industrijali tal-Imriehel MRH012A izda jikkontesta l-ispejjez tal-kawza odjerna u l-ispejjez tal-izgumbrament.
Rat illi Dr John Bonello ghan-nom tas-socjeta’ rikorrenti Indis Malta Ltd (C28965) iddikjara li dment li jkun hemm ripussessar tal-fabbrika, s-socjeta’ rikorrenti ma tinsistix ghall-ispejjez sia tas-sentenza u sia tal-ezekuzzjoni.
Rat ukoll illi fl-istess verbal Dr Carmelo Mifsud Bonnici ghall-intimat iddikjara li l-intimat Joseph Gialanze qieghed jawtorizza lill-Qorti tordna b’mod immedjat l-izgumbrament tieghu minghajr bzonn ta’ mandat.
Fic-cirkostanzi l-Qorti tqis li t-talbiet tar-rikorrenti huma gustifikati u ser tghaddi sabiex tilqa’ l-istess.
Decizjoni:
Ghaldaqstant ghar-ragunijiet kollha suesposti il-Qorti tghaddi sabiex taqta’ u tiddeciedi din il-kawza kif isegwi:
1. Tilqa’ l-ewwel talba;

2. Tilqa’ t-tieni talba u tordna lill-intimat Joseph Gialanze sabiex b’mod immedjat u massimu ta’ gimgha mil-lum jizgombra mill-fabbrika MRH012A gewwa l-Qasam Industrijali ta’ l-Imriehel u jirrilaxxja l-pussess liberu u battal tal-istess a favur tas-socjeta’ esponenti.
Fic-cirkostanzi u in vista ta’ dak ivverbalizzat illum, l-ispejjez ghandhom jibqaw a karigu tas-socjeta’ rikorrenti Indis Malta Limited.
Moqrija.

Onor. Imhallef Dr. Joanne Vella Cuschieri

B.A., Mag. Jur. (EUR.LAW), LL.D.

15 ta’ April, 2021
Karen Falzon
Deputat Registratur
15 ta’ April, 2021

